
1、 唐·王灣《次北固山下》
客路青山下,行舟綠水前。潮平兩岸闊，風正一帆懸，

海日生殘夜，江春入舊年。鄉書何處達，歸雁洛陽邊。

2、唐·杜甫《春夜喜雨》
好雨知時節，當春乃發生。隨風潛入夜，潤物細無聲。

野徑雲俱黑，江船火獨明。曉看紅濕處，花重錦官城。 

3、唐·儲光羲《詠山泉》
山中有流水，借問不知名。映地爲天色，飛空作雨聲。

轉來深澗滿，分出小池平。恬淡無人見，年年長自清。

4、唐·皎然《若溪春興》
春生若溪水，雨後漫流通。芳草行無盡，春源去不窮。

野煙迷極浦，斜日起微風。數處乘流望，依稀似剡中。

5、元·吳鎮《秋嶺歸雲圖》
峰色秋還好，雲容晚更親。瀑泉落霄漢，霜樹接居鄰。

靜處耽奇尚，消閒覓舊因。悠悠橋畔路，終日少風塵。

6、明·鄺露《洞庭酒樓》
落日洞庭霞，霞邊賣酒家。晚虹橋外市，秋水月中搓。

江白魚吹浪，灘黃雁踏沙。相將楚漁父，招手入蘆花。

